
PREGO DE PRESCRICIÓNS TÉCNICAS PARA A CONTRATACIÓN DE ASISTENCIA TÉCNICA PARA 
A REALIZACIÓN DUNHA VALORACIÓN DE POSTOS DO PERSOAL DE ADMINISTRACIÓN E 
SERVIZOS (PAS) LABORAL E AUDITORÍA DO PAS DA UNIVERSIDADE DE VIGO. 

 
 

 
 
 
A Valoración de Postos de Traballo (VPT) é o procedemento mediante o que se establecen as posicións relativas, 
en canto á súa contribución, actuacións e resultados, dos postos de traballo da organización co fin de configurar 
unha estrutura salarial máis equitativa e equilibrada. 
 
A VPT é un instrumento imprescindible para calquera administración pública, que leva outras accións e produtos de 
aplicación na xestión dos recursos humanos, tales como o Catálogo de Postos de Traballo e as descricións dos 
postos. 
 
No contexto da VPT, o obxectivo é facilitar unha valoración eficaz, que responda á realidade da institución. 
 
 
O II Convenio Colectivo do Persoal Laboral da Universidade de Vigo, publicado o pasado 27 de xullo no DOG, 
estipula no seu artigo 35, o compromiso da Universidade de Vigo para realizar un estudo e valoración de postos de 
traballo do persoal laboral a través dunha empresa externa e especializada, coa finalidade de acadar unha 
homoxeneización retributiva entre este colectivo e o persoal funcionario. Este estudo constituirá a 1º Fase deste 
contrato. 
 
Porén, o estudo ficaría coxo se só nos cinguimos a un dos colectivos, polo que é preciso facer un estudio 
pormenorizado de todo o cadro de persoal de administración e servizos. A 2º fase do contrato comprenderá a 
realización dunha auditoría do todo o PAS da universidade. 
 
 

PREGO DE PRESCRICIÓNS TÉCNICAS. 
 
 
1ª FASE: VALORACIÓN DE POSTOS DE TRABALLO DO PAS LABORAL.  
 
 
A) OBXECTO DA CONTRATACIÓN 
 
1.- Realización dunha metodoloxía para a análise e descrición de postos, elaboración do catálogo de postos de 
traballo e confección do organigrama funcional, que permita: 
 

- Documentar os distintos postos de traballo da organización mediante unha descrición exhaustiva dos 
mesmos, dos fluxos de traballo e sistemas.  

- Establecer o organigrama xerárquico-funcional da entidade.  
- Facer posible o desenvolvemento dunha valoración de postos de traballo axustada aos seus contidos e 

esixencias que permita unha homoxeneización retributiva.  
 
2.- Preparación do Manual de Valoración.  
 
3.- Proposta de valoración dos postos de traballo do persoal laboral de administración e servizos. 
 
4.- Realización e presentación dos resultados finais nas condicións establecidas. 



 
 
B) METODOLOXÍA PARA A OBTENCIÓN DE DATOS 
 
Considérase como o máis equilibrado e eficaz, con resultados mais obxectivos, o método de Puntos por Factor ou o 
sistema de escalas e perfís, que se desenvolverá nas seguintes fases: 
 
Primeira: Análise da estrutura organizativa. 
 
Exame da armazón na que se integra o persoal obxecto de estudo, así como da información dispoñible (fontes 
primarias) acerca das características propias dos actuais Postos de Traballo, co fin de realizar un Inventario de 
Postos de Traballo. 
 
Segunda: Elaboración e edición de cuestionarios. 
 
O cuestionario, para a realización de entrevistas de descrición de postos de traballo, prestará especial atención á 
medición dos diversos factores relacionados co contido da complexidade cognitiva dos postos, que incluirá: 
 
1.- Competencia. 
 
Enténdese por competencia o conxunto de coñecementos, experiencias e habilidades requiridas para desempeñar 
adecuadamente un posto de traballo, independentemente de como se adquiriron. 
 
Consideraranse tres elementos: 
 

a) Competencia Técnica: Conxunto de coñecementos e experiencia técnica requiridos para o adecuado 
desempeño do mesmo. Ten dúas dimensións: a amplitude do campo de coñecemento e a profundidade 
dos mesmos. 

b) Competencia Directiva: Importancia que teñen nos postos os aspectos xerais de integración, planificación, 
etc. Pode ser operativa ou conceptual; ten dúas dimensións: a amplitude de funcións a integrar e a 
heteroxeneidade das mesmas. 

c) Competencia en Interacción Humana: Importancia que ten para conseguir os resultados dun posto a 
capacidade de motivar e influenciar ás persoas tanto de dentro como de fóra da Organización.  

 
2.- Solución de problemas. 
 
Factor que mide a calidade e autonomía do pensamento requirido polo posto para identificar, definir e atopar 
solución aos problemas que se presentan.  
Pondéranse dous elementos: 
 

a) Marco de referencia: Medida do nivel de iniciativa de pensamento que posúe un posto para atopar 
solucións, identificar problemas ou calquera outra actividade mental relacionada coa competencia prevista 
dentro dun campo organizativo máis ou menos amplo. 

b) Esixencia dos problemas: Medida de nivel de creatividade máximo ao que debe facer fronte o posto para 
identificar os problemas, achar as súas solucións ou calquera outra actividade mental relacionada coa 
competencia prevista. 

3.- Responsabilidade. 
 
Mide a capacidade do posto para «responder» tanto das accións e decisións tomadas como das súas 
consecuencias. A súa avaliación implica medir e determinar a contribución do posto aos resultados da organización. 
 
Consideraranse tres elementos: 
 



a) Liberdade para actuar: Nivel de autonomía de decisión e acción, concedido a un posto para o logro dos 
seus resultados. Vén determinado polo grao e natureza da revisión ou dirección que recibe na súa 
actuación. 

b) Magnitude: Equivalente económico e de servizo da área ou áreas da Organización máis significativamente 
afectadas polas accións e decisións do posto. 

c) Impacto: Forma ou modo que ten un posto de incidir cos seus resultados na dimensión económica e de 
servizo identificada. 

 
Terceira: Desenvolvemento do traballo de campo.  
 
A poboación obxectivo abarcará a todo o persoal de administración e servizos, e a mostra comprenderá un mínimo 
do  25% dos efectivos de cada categoría profesional. 
 
As entrevistas deberán ser realizadas por persoal que acredite experiencia na realización deste tipo de traballo e, 
necesariamente serán presenciais. En ningún caso se admitirán entrevistas telefónicas ou por outros medios que 
non sexan a entrevista persoal. 
 
Cuarta: Presentación de resultados. 
 
Os resultados finais deste traballo de consultaría incluirán: 
 

- Informe de resultados, que conteña:  
a) informe metodolóxico do traballo realizado.  
b) descrición do desenvolvemento das diferentes fases.  
c) presentación xeral do traballo de campo: descrición de postos de traballo e proposta de 

valoración de postos. 
 

- Manual da entrevista de descrición de postos de traballo e cuestionario da entrevista. 
 

- Matriz de datos con todas as variables orixinais recollidas mediante a aplicación do cuestionario, e todas 
as variables construídas utilizadas nas análises de descrición e valoración de postos en soporte dixital e 
formato Excel e SPSS. 

 
C).- LUGAR DE EXECUCIÓN: Pontevedra, Ourense e Vigo  
 
D).- PRAZO DE EXECUCIÓN: 5 semanas 
 
 
Fase\días* 1-7 8-14 15-21 22-28 29-35 
Primeira      
Segunda      
Terceira      
Cuarta      
 
* Días naturais a partir da formalización do contrato 
 






